
4. 5. sal.
Salmai girje.



muo gudne hæppaden læt? gukkago dattobættet di duššalašvuođaid
rakisen adnet, giellasid bivddet? Sela.

4 Lekkus dat din dieđost, atte hærra aldsis læ valljim
Ibmelballolaš olbmu; hærra gulla, go sunji mon
čuorvom.

5 Mannat moarrai ja allet suddo daǥa; cælkket dam
vaimoidædek sist din oađđemsajest, ja orrot jask. Sela. Eph. 4, 26.


6 Oafferuššat vanhurskesvuođa oaffarid ja dorvastækket
hærra ala. 
5 Mosesg. 33, 19. sal. 51, 19. Rom. 12, 1.


7 Ædnagak celkkek: gi migjidi burid aiggo čajetet?
Bajedifčik don du čalmidad čuovgas min bagjeli, min
hærramek! 
4 Mosesg. 6, 26. sal. 31, 17.


8 Ilo don addak muo vaibmoi, stuorrab, go sin
ædnam šaddok ollorak læk.

9 Raffhai mon vællhanam ja oađđamge; dastgo ofto
don, hærra, addak muo dorvvolašvuođast assat. 
Sal. 3, 6.





5. Salma.




Dorvastedin Ibmel bassevuođa ala rokkadalla David Ibmelest
su rokkus gullat, 2–8; rokkadalla Ibmelest su bæsstet
ja su ibmelmættom vaššalaǯaid rangaštet, ja nanoset son doaivvo
buristsivnadusa vanhurskasidi, 9–13.

1 Lavllomoapatægjai Nekiloth[1] mield; David salma.

2 Jorggal bælljad muo sanidi, hærračam! vuttivalde
muo jurddag.

3 Vuttivalde muo čuorvvomjena, muo gonagassam
ja muo Ibmelam! dastgo du mon rokkadallam.

4 Hærračam, iđđedest de gulašik muo jena! iđđedest
auddanbijam dunji (rokkussam) ja varddam vuordededin. 
Sal. 88, 14. Mik. 7, 7.


5 Dastgo ik don læk daggar Ibmel, gutte ibmelmættomvuođa
dokkitak; dat bahha i son asa du lut. 
Sal. 15, 1. . . Es. 33, 14. . .





	↑ Muttom bossom čuojatus rakanas.

